
				এই পাতাটির মুদ্রণ সংশোধন করা প্রয়োজন। 
२8७ চিঠিপত্র
জানিয়েচেন । পেলে তিনি মাঝে মাঝে সেখানকার কাগজে
তোমাদের লেখা সম্বন্ধে আলোচনা করতে পারেন ।
[৭১] હૈં পোস্টমার্ক, শাস্তিনিকেতন
কল্যাণীয়েযু
আমাকে কনগ্রেসের সভাপতিমঞ্চে টেনে তোলবার জন্যে
পূর্ব পশ্চিম দক্ষিণ সকল দিক থেকেই জাল ফেলা হয়েছিল। ইতিপূৰ্ব্বে জালের টান হই একবার অনুভব করেছিলুম তাই এবার সেয়ান হয়েচি । চিরকাল ভাবরসের জলাশয়ে বাস করে এসেছি, পলিটিক্সের শুকনো ডাঙায় বঁচিব কেমন করে ? শুধু তাই নয়— মানুষের ললাটে একবার ভুল মার্ক পড়ে গেলে তার পরে নিজের সত্য পরিচয় দিতে অনেক কষ্ট পেতে হয়। আর যাই হোক, "কনগ্রেসওয়ালা”র ছাপ আমার পক্ষে অত্যন্ত মিথ্যা । যে স্থান অামার, সে জায়গায় ও মার্ক একেবারেই চলেনা। অামার নিজের ক্ষেত্রে আমার ডাক পড়বার সময় নিকটবৰ্ত্তী হয়েচে– সেখানে হাজির হবার পূৰ্ব্বে কোনও কলঙ্ক নিয়ে যেতে ইচ্ছা করি না ।
এবারকার সবুজপত্রে দেখলুম, তুমি লিখেচ Mystic কথার প্রতিশব্দরূপে অতিবাদী শব্দ ব্যবহার করা যেতে পারে । উপনিষদের একটা জায়গায় আমি যে “অতিবাদী” শব্দের ব্যবহার দেখেচি সে হচ্চে এই :–
“প্ৰাণোহ্যেষয়ঃ সৰ্ব্বভূতৈর্বিবভাতি বিজানন
বিদ্ধান ভবতে নাতিবাদী ।” অর্থাৎ

